
Annotatsiya  

Mazkur maqolada 5-8 yoshli badiiy gimnastikachi qizlar mashg’ulotining mazmuni, tuzulishi 

yoritilgan. 

Аннотация 

В данной статье рассмотрены содержание и структура занятий девочек 5-8 лет по 

художественной гимнастике. 

Annotation 

This article describes the content and structure of the training of girls aged 5-8 in rhythmic 

gymnastics. 

Badiiy gimnastikaning asosiy mazmuni ifodali harakatlanish san’atidir. Yaxshi harakat 

tayyorgarligisiz ifodali harakatlanish ko‘nikmasi va yuksak mahorat darajasiga erishish mumkin emas. 

Badiiy gimnastikaga ilk qadamni 6-7 yoshda va undan ham oldinroq qo‘yish maqsadga muvofiqdir, 

chunki bola organizmi zarur harakat sifatlarini, aynan qayishqoqlik, epchillik, chidamlilikni, koordinasion 

qobiliyatlarni tez o‘zlashtiradi, gavdasini boshqara oladi, takomillashtiradi, chiroyli harakatlanadi, o‘zida 

ishonch tuyg‘usini mustahkamlaydi, bugungi dunyoning katta sportida bu juda muhimdir. 

Shundan kelib chiqib, yosh gimnastikachilarning funksional imkoniyatlari, individual va tug‘ma 

qobiliyatlarini hisobga olgan holda, boshlang‘ich bosqichdagi tayyorgarlikni, o‘quv-trenirovka jarayonini 

boshqarishning spetsifik o‘ziga xosliklarini tadqiq etish dolzarb hisoblanadi.  

Tadqiqotning maqsadi: tayyorgarlikning boshlang‘ich bosqichida badiiy gimnastika vositalarini 

oqilona taqsimlash hisobiga yosh gimnastikachilarning maxsus harakatlanish qobiliyatlari darajasini 

oshirish.  

 Tadqiqot natijalari: boshlang‘ich tayyorgarlik bochqichi maktabgacha (5-6 yosh) va kichik 

maktab yoshini o‘z ichiga oladi va bola hayotida hal qiluvchi rol o‘ynaydi. 

Asosiy maqsad sport va jismoniy  tarbiya mashg‘ulotlarini boshlash, sog‘lom, kuchli va mutanosib 

rivojlangan yosh avlodini tarbiyalashning mustahkam poydevorini yaratishdan iborat. 

Birinchi bosqichda badiiy gimnastikada ko‘p yillar faoliyat olib borishga yaroqli bo‘lgan, 

qobiliyatli bolalarni aniqlash va boshlang‘ich tayyorgarlikni asosli amalga oshirish uchun mustahkam 

zamin yaratish. 

Boshlang‘ich tayyorgarlikning asosiy maqsadi: 

1. Shug‘ullanuvchilar organizmining barcha a’zo va tizimlarini uyg‘un rivojlantirish va sog‘ligini 

mustahkamlash. 

2. Mashq bajarayotganda to‘g‘ri qomat va harakat “maktab”ini shakllantirish. 

3. Har tomonlama muvozanatlashgan umumiy va maxsus jismoniy tayyorgarlik (jismoniy 

qobiliyatlarning boshlang‘ich rivojlanishi). 

4. Bazaviy ko‘nikmalarni xoreografiyaning oddiy mashqlari orqali (buyumlarsiz va buyumlar 

bilan) o‘zlashtirish. 

5. Tayyorlov, yakuniy va oddiy bazaviy elementlarni (buyumlarsiz, buyumlar bilan) o‘zlashtirish. 

6. Maxsus sifatlar: artistizm, musiqiylik, ifodalilik va ijobiy faollikni rivojlantirish. 

7. Badiiy gimnastika mashg‘ulotlariga qiziqishni kuchaytirish, tartiblilik, intizom va 

harakatchanlikni tarbiyalash. 

8. Ko‘rgazmali chiqishlar, nazorat darslari, bolalar musobaqalarida qatnashish. 

Boshlang‘ich tayyorgarlikning asosiy vositalari quyidagilardan iborat:  

1. Yurish va yugurish mashqlari: tovonlarda, dumalatma, yumshoq, prujinasimon, baland qadam 

tashlash. 

2. “Maktab” elementlari, umumiy va maxsus jismoniy tayyorgarlik, xoreografik tayyorgarlik, 

buyumlarsiz yakunlovchi elementlar bilan parterda badan qizdirish mashqlari. 

3. Yuqorida qayd etilgan elementlar bilan gimnastika devori yonida oddiy  badan qizdirish 

mashqlari.  

4. Buyumlar bilan o‘rgatuvchi darslar: to‘p, tasma, arqon bilan. 

5. Buyumlarsiz, arg‘amchi, to‘p va tasma bilan mayda motorikani rivojlantiruvchi komplekslar 

yoki oddiy kombinatsiyalar. 

6. Chegaralangan maydonda: oila davrasida, bolalar bog‘chasida yoki bayramda ko‘rsatish uchun 

to‘g‘ri keladigan oddiy ko‘rgazmali raqs-sport kombinatsiyalari.  

7. Harakatli va musobaqalashuv o‘yinlari. 

8. Jismoniy va texnik tayyorgarlik bo‘yicha musobaqalar, ota-onalar uchun ochiq darslar. 

Tayyorgarlikning boshlang‘ich bosqichida mashg‘ulotlar haftasiga 2-3 marta 1-2 soatdan 

rejalashtirilgan edi va mazmuni bo‘yicha farqlandi: 

1-mashg‘ulot: badan qizdirish mashqlari, buyumsiz mashq, arqon bilan, o‘yinlar; 

2-mashg‘ulot: badan qizdirish mashqlari, raqs elementlari, to‘p bilan mashqlar; 

3-mashg‘ulot: badan qizdirish mashqlari, musiqiy-harakat tayyorgarligi, tasma bilan mashqlar.  

Ma’lumki, organizmning shakllangan davrida (5-7 yosh) his qilishning davriy o‘zgarishi kuzatiladi, 

badan qizdirish mashqlari berilgan vaqtda zarur natijaga erishishni qiyinlashtiradi. Shuning uchun 

tayyorgarlik turlarining sport-texnik tayyorgarlik tomoniga o‘zgarish tengligi organizmning yosh ortgan 

sayin rivojlanish jarayoni bilan bog‘liq, bu gimnastika ko‘pkurashi turlarida asosiy harakatlarga o‘rgatish 

texnikasining tabiiy buzilishiga olib keladi. 

          Amaliy faoliyatda trenerlar boshlang‘ich va maxsus tayyorgarlik bosqichlarida reja-grafik 

tuzish zaruriyati bilan tez-tez to‘qnashadilar.  

Biz tomondan tavsiya etilgan tayyorgarlik orasidagi farqni tasavvur qilish uchun biz uni BO‘SM, 

OZBO‘SM o‘quv dasturlari uchun tavsiya etilgan analogik tuzilma bilan va amaliyotda real 

foydalaniladigan trenirovka bilan ham solishtirdik.  

Aytilganlarni inobatga olgan holda tajriba tadqiqoti uchun biz tomondan boshlang‘ich 

tayyorgarlikning o‘quv dasturi tavsiya etildi, u OZBO‘SM yosh gimnastikachilarining 1-2-3-o‘quv yili 

guruhlarida sinovdan o‘tkazildi. 

Bizning fikrimizcha, gimnastika bilan shug‘ullanish yoshining pasayishi mashg‘ulotlarni tashkil 

etishga qat’iy tabaqalashtirilgan yondashuvni talab etadi. 

         Biz uchun zarur bo‘lgan harakat tayyorgarligi darajasini baholashni malakali, mahoratli va 

obyektiv mutaxassislar amalga oshirdilar. Tayyorgarlikning barcha turlari va har bir muayyan normativ 

bo‘yicha natijalarni taqqoslash uchun baholashning yagona 10 balli tizimidan foydalanildi.  

 Yosh sportchilarning harakatlanish qobiliyatlarini takomillashtirish uchun ishlab chiqilgan va 

tajriba jarayonida qo‘llanilgan mashqlar  majmuasidan o‘quv-trenirovka jarayonining tayyorlov davrida 

foydalanildi, ular o‘quvchilarning jismoniy tayyorgarligini oshirishga ham yo‘naltirildi. Har bir mashqlar 

majmuasi 2 hafta davomida (10-12 mashg‘ulot) bajarildi. Jami oltita ana shunday mashqlar majmuasi 

tavsiya etildi, ularni bajarish 12 haftaga (3 oy), ya’ni yillik namunaviy siklning butun tayyorlov davriga 

mo‘ljallangan.  

 Qo‘lga kiritilgan ma’lumotlarga ko‘ra, asosiy guruh gimnastikachilari harakat tayyorgarligining 

darajasi tadqiqot yakuniga kelib barcha tadqiq etilayotgan ko‘rsatkichlar bo‘yicha nazorat guruhinikidan 

ishonarli yuqori. 

 Gimnastikada ikki ko‘rsatkich tayyorgarlikning sport-texnik mezonlari bo‘lib xizmat qiladi, 

shundan kelib chiqib, biz tajriba natijalari sifatida III, II, I yoshlar va III, II kattalar razryadiga muvofiq 

klassifikatsion dasturda chiqishi bo‘yicha sport-texnik natijalarning quyidagi ballardagi ifodasini 

ko‘rsatamiz. 

Yosh gimnastikachilar texnik tayyorgarlikning uddasidan chiqqanliklarini ta’qidlash mumkin. 

Tajriba guruhi gimnastikachilarida razryad talablarini bajarish bo‘yicha ballar yig‘indisi o‘rtacha 39,8± 

1,17 ball, nazorat guruhida esa 33,08±2,77 ballni tashkil etdi. Tajriba guruhlari o‘zlashtirgan 

elementlarning umumiy hajmi ko‘rsatkichlari ko‘pkurashning hamma turlari bo‘yicha amalda bir xil 

bo‘ldi (sport maktablarida buyumlar bilan maxsus ishlash yuqori tursa ham). Tajriba guruhi 

gimnastikachilarida maxsus-harakat tayyorgarligi bo‘yicha bajarilgan mashqlarning soni nazorat 

guruhinikidan ancha yuqori. Bayon etilgan fikrlarga tayangan holda va tajribada olingan solishtirma 

ma’lumotlarni hisobga olib, xulosa qilish mumkinki, tadqiqot boshida ilgari surilgan taxmin o‘zining 

isbotini topdi. 

